
Mekel Putu mataken, "Napi, Tu" Sira punika Ketut Rijasa?"

I Made raris midartaang indik punika, sakadi sampun kasatuaang antuk Nia Luh Sari ring Suranadi jibi wengine. Wau usan ipun masatua, raris istri-istri makekalih sinarengan mataken ring I Made. 

"Men kenken pamuptne, De?"

"Tan katur antuk titiang, durung titiang polih mataken ring I Arka; yakti, Embok, yan tatasang nyandang ngrumun Ida dane anake istri, anake luh Bali. Rasa tan nyeneng tengah kramane marep ring anake istri iriki ring Bali. 

Punuki sampun sakadi parindikan Ni Ketut Rijasa-ne, yan asapunika pamutus rawese, durung titiang polih nakenang ring timpal titiange. Sukil sayewakti punika."

"Saja, oo De, agamane, nah, yan turah janine wete totona, yan talektek bantas nambakin i janma, apang sing malaksana corah, jele! Sing keto, Den?"

Raris Mekel Putu masaur, "Sayewakti Tu! Yan kamanah antuk titiang tambet, i janma kekalih patut nggamel agama. Pamucuk : agama (krama) sane tuwi medal saking kayun, manah, sane ngupadi ngawentenang, wiadin nggihang laksanane becik. Kengin saking pakardin i janma padewekan saking 'tengahing angen' i janma ngupadi becik. Inggih upaminnya : I Tampul ubuh ipun ludin ten madue nyama. Engkak-engkak ipun gelem,

